
						Dari Wikisumber bahasa Indonesia, perpustakaan bebas

					

					


					
					
					Halaman ini belum diuji baca
amai isilah uncang Amai, tiok suduik ba hakimaik, tiok langkok tiok
pakasiah, talinyo sapalik gilo, Mandeh pai ka kiun, ka rumah
Kampuang Aua, ka ranah Puti nan batujuah, ka rumah Puti Galang
Banyak, Amai tanyokan bana-bana, amai barundiang elok-elok.
Aso duo tali pijakkan
Jalo putuih baok baranang;
Aso lai duo tidakkan
Kato putuih badan nak sanang
Babuah kacang di banda
Babuah nasi nasian;
Suruah katokan kato bana
Jan kito nanti nantian.
Katokan bak cando itu, bakeh si Puti Galang Banyak,” katonyo
si Umbuik Mudo.
Dek ibo maliaek parasaian anak, lah bakameh amai si Umbuik,
dikunyah siriah sakapua, dicari kutiko nan elok, diisi uncang langkoklangkok, lalu turun hanyo lai.
Lah sarantang duo rantang, dakek basarang hampia, hampia
dakok ka tibo, lah tibo inyo di laman, di laman Puti Galang banyak,
mahimbau amai si Umbuik, “Oi upiak Puti Galang Banyak, di ateh
rumah kolah tu kini, manjanguah molah sabanta.”
Mandanga kato nan bak kian, bakato amai si Galang, “Oi upiak
Galang Banyak,
Upiak tingkeklah mangkudu
Panjeklah ambacang;
Upiak lieklah ka pintu
Siapo urang nan lah datang.”
Sanan manjawab si Galang Banyak, bakato sadang bapantun,
“Lah ditakiak juo mangkudu
Lah dipanjek juo ambacang;

